اے مسلمانان پاکستان:-
تقریباًساٹھ سال قبل آپ کے آبائو اجداد برطانوی راج کے خلاف اٹھ کھڑے ہوئے،اس کے بعد اب تک آپ آمریت اور جمہوری نظاموں ،اور ان کے ہر طرح کے ملغوبوں کے تحت زندگی بسر کر رہے ہیں۔ اور اگرچہ استعمار کا براہ راست استحصال اب موجود نہیں، تاہم نہ جمہوریت اور نہ ہی آمریت آپ کی ترقی اور نشاۃ ثانیہ کا باعث بن سکی۔بلکہ ہر آنے والی حکومت اور ہر گزرنے والے دن کے ساتھ آپ کی صورت حال بد سے بدتر ہوتی چلی گئی۔ موجودہ نظاموں کی یہ ناکامی ہر اس شخص پر روز روشن کی طرح عیاں ہے جس کی آنکھ دیکھنے اور کان سننے کی صلاحیت رکھتے ہیں۔          

ہر الیکشن یا فوجی انقلاب ایک کے بعد دوسرے اور بد سے بدتر حکمران آنے کا باعث بنا۔ان حکمرانوں کے الفاظ اور اعمال  اس بات کی گواہی دیتے ہیں کہ یہ حکمران اللہ کے نازل کردہ احکامات کے مطابق حکمرانی نہیں کرتے۔اس کی بجائے یہ سول اور فوجی حکمران سرمایہ داریت اور سوشلزم جیسی انسان کی بنائی ہوئی آڈیالوجی  کے مرکب کو نافذ کرتے ہیں اور محض اپنے تخت و تاج کو محفوظ رکھنے کے لیے امریکہ یا برطانیہ کے مفادات کو پورا کرتے ہیں ۔
فی الحقیقت آمریت اور جمہوریت ،دونوں کا ناکام ہونا ایک لازمی امر تھاکیونکہ یہ دونوں نظام انسان کو اختیار دیتے ہیں کہ وہ خود حلال و حرام کا تعین کرے ۔ یہی وجہ ہے کہ آپ لوگوںنے اس بات کا مشاہدہ کیا کہ اللہ اور اس کے رسول کے احکامات کو پس پشت  ڈال دیا گیا اور جس چیز سے اسلام نے منع کیا ہے اسے آپ کی گردنوں پر نافذ کر دیا گیا ۔پس موجودہ نظام ایسے معاملات کی اجازت دیتا ہے جو اسلام میں صریحا حرام ہیں ، جیسا کہ سودی لین دین اور بے حیائی کی حوصلہ افزائی کرنا اور یہی وجہ ہے کہ اللہ کی طرف سے عائدکردہ واضع فرائض معطل ہیں جیسا کہ اللہ کی حدود کو نافذ کرنا اور مسلمانوں کے خون کا تحفط کرنا ،گویا کہ یہ فرائض زمین پر نافذ کرنے کے قابل ہی نہیں۔
جہاں تک اس دعوے کا تعلق ہے کہ جمہوریت تو صرف حکمرانوں کے چنائو کا ایک طریقہ ہے تو یہ دراصل لوگوں کے غم و غصے کا رخ انسانوں کے بنائے ہوئے نظام کی طرف ہونے سے روکنے کا پر فریب طریقہ ہے ، تاکہ آپ اس نظام کے خلاف نہ اٹھ کھڑے ہوں اور جمہوریت کے نام پر انسانوں کی طرف سے حلال و حرام کے تعین کو قبول کرتے رہیں۔
تاہم اسلام کی حکمرانی نہ ہونے کی وجہ سے جہاں آپ کی ابتر حالت نہایت واضع ہے،اس کے ساتھ ہی یہ امر بھی نہایت ہی واضع ہے کہ آپ میں موجود بھلائی میں اضافہ ہورہا ہے۔ نماز ادا کرنے والوں کی توداد بڑھ رہی ہے،روزہ اور پردے کی  پابندی اور دیگر انفرادی فرائض کی ادائیگی میں اضافہ ہو رہا ہے۔اور جہاں تک اجتماعی فرائض کا تعلق ہے ،تو معاشرے کے ہر حصے میں امت کی صورت حال ،امت کی وحدت کی ضرورت اور امت پر اسلام کے نفاذ کے متعلق بات چیت میں تیزی آرہی ہے۔

اور یہی وہ وقت ہے کہ آپ اپنے اوپر نافذ انسانوں کے بنائے ہوئے نظام سے منہ موڑ کر دین حق کی طرف رجوع کریں۔اور ہم آپ کو ایسے رستے کی طرف بلاتے ہیں جو آپ کی نجات کا واحد راستہ ہے ۔ہم آپ کو نصیحت کرتے ہیں کہ اسلام کا بطور ریاست قیام نہ صرف تمام امت مسلمہ کی نشاۃ ثانیہ کا باعث بنے گا بلکہ یہ آپ سب کی گردنوں پر فرض ہے،جس کے متعلق آپ قیامت کے دن اللہ کے سامنے جواب دہ ہوں گے۔اسلامی ریاست کے قیام کی فرضیت قرآن،سنت اور اجماع صحابہ سے واضع ہے۔
جہاں تک قرآن کا تعلق ہے:تو اسلام نے اس بات کو فرض قراردیا ہے  کہ مسلمان اپنے تمام معاملات میں اللہ کے نازل کردہ احکامات کے ذریعے حکمرانی کریں۔اور صرف خلافت ہی اس امر کو پورا کرتی ہے۔خلافت ایک ایسی اتھارٹی ہوتی ہے جو صرف اور صرف اسلام اور مکمل اسلام کے ذریعے حکمرانی کرتی ہےاللہ سبحانہ وتعالٰینے قطعی طور پر مسلمانوں کو حکم دیا ہے:
پس آپ صلی اللہ علیہ وسلم ان کے درمیان اللہ تعالی کے نازل کردہ احکامات کے مطابق فیصلہ کریں،اور جو حق آپ کے پاس آیا ہے،اس کے مقابلے میں ان کی خواہشات کی پیروی نہ کریں     

المائدہ 48
اور ارشاد ہوا :

اور یہ کہ آپ صلی اللہ علیہ وسلم ان کے درمیان اللہ تعالی کے نازل کردہ احکامات کے مطابق فیصلہ کریں اور ان کی خواہشات کی پیروی نہ کریں اور ان سے محتاط رہیں کہ کہیں یہ اللہ کے نازل کردہ بعض احکامات کے بارے میں آپ صلی اللہ علیہ وسلم کو فتنے میں نہ ڈال دیں                                                                                                              المائدہ 49
اور جو بھی اللہ کے نازل کردہ احکامات کے ذریعے حکمرانی نہ کرے ،اللہ خالق کائنات نے سخت ترین الفاظ میں ان کی مذمت کی ہے۔ ارشاد فرمایا:

اور اللہ تعالی کے نازل کردہ احکامات کے مطابق فیصلہ نہ کرے تو ایسے لوگ ہی کافر ہیں                                                                                 المائدہ 44

اور فرمایا :
اور جو اللہ تعالی کے نازل کردہ احکامات کے مطابق فیصلہ نہ کرے تو ایسے لوگ ہی ظالم ہیں                                                                     المائدہ 45

مزید فرمایا :

اور جو لوگ اللہ کے نازل کردہ احکامات کے مطابق فیصلہ نہ کرے تو ایسے لوگ ہی فاسق ہیں                                              المائدہ 47

جہاں تک سنتوں کا تعلق ہے: تو اسلام نے مسلمانوں پر فرض قرار دیا ہے کہ ہر دور میں خلیفہ کی بیعت موجود ہو۔رسول اللہ صلی اللہ علیہ وسلم نے بیعت کی اہمیت کو یوں بیان فرمایا:
جو کوئی اس حال میں مرا کہ اس کی گردن میں خلیفہ کی بیعت کا طوق نہ ہو تو وہ جاہلیت کی موت مرا                                                                                           مسلم

یعنی آپ صلی اللہ علیہ وسلم نے خلیفہ کی بیعت کے بغیر مرنے کو بد ترین موت یعنی جاہلیت کی موت یعنی دین اسلام کے علاوہ کسی اور دین پر مرنے کے مترادف قرار فرمایا۔پس ہر مسلمان پر فرض ہے کہ جب تک وہ زندہ ہے ،خلیفہ کی بیعت اس کی گردن پر موجود ہو۔علاوہ ازیں رسول اللہ صلی علیہ وسلم نے اپنے بعد آنے والے تمام خلفاء کو بیعت دینے کا حکم دیا اور ارشاد فرمایا:
بنی اسرائیل کی سیاست انبیاء کرتے تھے۔جب کوئی نبی وفات پاتا تو دوسرانبی اس کی جگہ لے لیتا،جبکہ میرے بعد کوئی نبی نہیں ہے،بلکہ بڑی کثرت سے خلفہ ہوں گے۔ صحابہ نے پوچھا:آپ ہمیں کیا حکم دیتے ہیں؟ تم ایک کے بعد دوسرے کی بیعت کو پورا کرواور ان کا حق انہیں ادا کرو ۔ کیونکہ اللہ تعالی ان سے ان کی رعیت کے بارے میں پوچھے گا جو اس نے انہیں دی۔                          [   بخاری]
گویا نبی صلی اللہ علیہ وسلم نے مسلمانوں کو اس بات سے آگاہ کیا کہ خلفہ ہی ان کے امور کو چلائیں گے جس سے مراد ہے کہ رسول اللہ صلی علیہ وسلم ہمیں یہاں خلفہ کے تقرر کا حکم دے رہے ہیں ۔مزید برآں رسول اللہ صلی علیہ وسلم نے مسلمانوں کے امام [خلیفہ]کو ڈھال کی مانند قرار دیا، آپ نے ارشاد فرمایا:
صرف خلیفہ ہی ڈھال ہے جس کے پیچھے رہ کر لڑا جاتا ہےاور اسی کے ذریعے ہی تحفظ حاصل ہوتا ہے                      [مسلم]
جہاں تک اجماع صحابہ کا تعلق ہے:تو خلیفہ کو بیعت دینے کے معاملے میں صحابہ کرام نے مجموعی طور پر اس حکم پر عمل کیاجو انہوں نے اسول اللہ صلی علیہ وسلم سے سیکھا تھا۔صحابہ کرام نے اسے ایسے فرض کے طور پر پورا کیا جس میں کسی قسم کی تاخیر نہیں کی جا سکتی۔

یہ صحابہ کا اجماع ہی ہے جو اس بات کو فرض قرار دیتا ہے کہ جونہی خلیفہ کا عہدہ خالی ہو ،تو خلیفہ کو بیعت دینے کے عمل میں فورا مشغول ہوا جائے ۔رسول اللہ صلی علیہ وسلم کے وصال کے بعد صحابہ بنی ساعد کے صحن میں اس معاملے میں مشغول ہو گئے ۔ابو بکر رضی اللہ عنہم کو اس دن بیعت انعقاد دے دی گئی اس کے اگلے دن لوگ ابو بکر رضی اللہ تعالی عنہ کو بیعت اطاعت دینے کے لیے مسجد میں جمع ہوے۔ابوبکررضی اللہ تعالی عنہ کو بیعت دینے کے بعد ہی رسول اللہ صلی علیہ وسلم کے جسد اطہر کو وصال کے تین دن اور دو راتوں بعد،دفن کیا گیا۔اور یہ صحابہ کا اجماع ہی ہے جو تین دن اور تین راتوں کے دوران مسلمانوں کی طرف سے خلیفہ کے تقرر کوفرض قرار دیتا ہے۔کیونکہ جب عمر رضی اللہ تعالی عنہ نے محسوس کیا کہ ان کی موت کا وقت قریب ہے تو آپ نے اہل شوری کو خلیفہ کے تقرر کا کام تفویض کیااور ان کے لیے تین دن کی مدت مقرر کی۔اس فرض کی اہمیت ان پر بالکل واضع تھی ۔جیسا کے عمر رضی اللہ تعالی عنہ نے مسلمانوں کو حکم دیا کہ اگر تین دن گزر جانے کے بعد اس مقرر کردہ گروہ میں سے کوئی بھی اختلاف کرے تو اس کی گردن اڑا دی جائے۔ آپ نے یہ حکم دیا اگرچہ وہ گروہ کبار صحابہ پر مشتمل تھا اور وہ سب لوگ عشرہ مبشرہ میں سے تھے۔یہ سب صحابہ کرام کی موجودگی میں ہوا اور کسی نے بھی عمر رضی اللہ تعالی عنہ کے اس حکم پر نہ تو اعتراض کیا اور نہ ہی اس کی مذمت کی،جو اس بات کی توثیق کرتا ہے کہ صحابہ کرام نے رسول اللہ صلی علیہ وسلم سے بیعت کی اہمیت کو اسطرح سمجھا تھا کہ اس بیعت کا ہونا زندگی اور موت کا مسئلہ ہے۔
یہ بات قطعی نصوص سے ثابت ہے کہ اسلام کو قائم کرنا اور زندگی کے تمام امور میں شریعت کے احکامات کو نافذ کرنا مسلمانوں پر فرض ہے۔اور یہ فرض اس وقت تک پورا نہیں ہو سکتا جب تک ایک ایسا حکمران موجود نہ ہوجو کہ اسلام کو نافذ کرنے کی اتھارٹی رکھتا ہو ،اور شرعی قاعدہ یہ ہے :جس چیز کے بغیر کوئی فرض پورا نہ ہو سکتا ہو ،تو وہ چیز بھی فرض ہوتی ہے۔پس اس قاعدہ کی رو سے ایسے حکمران یعنی خلیفہ کا تقرر فرض ہے ۔ورنہ اللہ کی حدود کو پامال کیا جائے گا ،زکوٰۃکو ان کے مصارف پر خرچ نہیں کیا جائَے گا اور مسلمانوں کو آزاد کرانے اور اسلام کو پوری انسانیت تک لے جانے کے لیے جہاد معطل ہو جائے گا
اے مسلمانان پاکستان ، جہاں تک آپ کا تعلق ہے، تو آپ پر تو کئی تین دن اور تین راتیں گزر چکیں۔ حتی کہ 1342 ہجری میں خلافت کے انہدام کے بعد سے اب تک تقریباً 85 برس بیت گئے ،جو آپ کو پکار رہے ہیں کہ خلافت کے قیام کے ذریعے اپنی ذلت و رسوائی کا خاتمہ کرو اور اس کے قیام کے ذریعے اپنی شان و شوکت دوبارہ حاصل کرو، تاکہ مسلمان دوبارہ ایک متحرک ،جاندار اور با عزت امت بن جائیں ۔جیسا کہ اللہ سبحانہ و تعالی نے بیان کیا :
تم بہترین امت ہو جو لوگوں کے لیے اٹھائے گئے ہو ، تم نیکی کا حکم دیتے ہو اور برائی سے منع کرتے ہو           [آل عمران 110]
اے مسلمانان پاکستان :

جب اسلام مسلمانوں پر بطور ریاست نافذ تھا تو مسلمان قوی اور متحرک تھے ۔مدینہ مین رسول اللہ صلی علیہ وسلم کے پہلی اسلامی ریاست کے قیام سے لے کر بیسویں صدی کے آغاز میں عثمانی خلافت کے آخری دور تک ،ان تیرہ صدیوں کے دوران مسلمانوں کی یہی صورتحال رہی۔
اس تمام عرصے میں مسلمان اپنے رب کی مدد و نصرت کے ساتھ مضبوط و مستحکم تھے اور انہیں اپنے دین کی وجہ سے بلندی اور برتری حاصل تھی۔جب وہ بولتے تھے تہ ان کے الفاظ کی باز گشت پوری دنیا میں سنائی دیتی تھی، اور جب وہ میدان جنگ میں اترتے تھے تو خوف اور ہیبت کے مارے کافر اقوام کے دل دہل جاتے تھے ۔جب رومیوں نے ایک مسلمان عورت پر ہاتھ اٹھایا تو اس ایک عورت کی طرف سے مدد کی پکار اس بات کے لیے کافی تھی کہ خلیفہ دشمن کے قلعوں کو تباہ و برباد کتبے اور اس عورت پر ظلم کرنے والوں کی جائے پیداِئش کو مٹا دینے کے لیے بذات خود مسلمان فوج کی قیادت کرے۔
حتٰی کہ اپنے آخری اور کمزور ترین دور میں بھی خلافت عثمانیہ اس قابل تھی کہ اس نے جہاد کی دھمکی کے ذریعے اس وقت کی بڑی طاقتوں یعنی برطانیہ اور فرانس کو ایسا ڈرامہ دکھانے سے روک دیا، جس میں رسول اللہ صلی علیہ وسلم کی ناموس پر حملہ کیا گیاتھا۔
بے شک مسلمانوں کو یہ عزت و وقار حاصل تھا،جب انہوں نے اسلام کو نافذ کیا تھا۔علاقوں کو فتح کرنے سے قبل ان کے انصاف کرنے کی خبریں ان عالقوں تک پہنچ جاتیں اور یوں لوگ جوک در جوک اللہ کے دین میں داخل ہو جاتے۔آج بھی مسلمانوں کی ترقی اور ان کے علم و فضل اور خوشحالی کا مشاہدہ کیا جا سکتا ہے جو کہ آثار قدیمہ اور تاریخ کی کتابوں میں محفوظ ہے اور جس کے آثار اور نقوش ،قاہرہ،بغداد،دمشق اور استنبول جیسے تاریخی شہروں میں آج بھی موجود ہیں یہ خلافت ہی تھی جو کئی صدیوں تک دنیا کی واحد سپر پاور تھی اور اس کا کوئی ہم پلہ نہ تھا۔اس نے دنیا کی سیاست کو عدل اور راست گوئی سے روشناس کرایا۔اور دیگر اقوام خلافت کو رشک کی نگاہ سے دیکھتی تھیں۔دیگر اقوام کے لوگ خلافت کے زیر سایہ پناہ حاصل کرتے تھےاور جوک در جوک خلافت کی یونیورسٹیوں کا رخ کیا کرتے تھے۔
اے مسلمانان پاکستان: 

اگر ہم خلافت کی موجودگی میں مسلمانوں کی صورت حال کا موازنہ آج کے دور سے کریں جب خلافت موجود نہیں تو یہ بات بھی دین کی حفاظت کے لیے خلافت کی ممتاز حیثیت کو واضح کرتی ہے ۔خلافت کے جھنڈے تلے مسلمان ایک واحد مضبوط ریاست کی شکل میں تھےمگر اس کی عدم موجودگی میں آپ پچاس سے زائد ریاستوں میں تقسیم ہیں ۔دیگر اقوام پر آپ کا اور آپ کے دین کا رعب و دبدبہ تھا  لیکن آج آپ کے علاقوں پر قبضہ ہو چکا ہے،آپ کے وسائل کو لوٹا جا رہا ہے،آپ کے قرآن کو نجاست میں پھینکا گیااور اقوام پے در پے آپ کے رسول صلی علیہ وسلم کی توہین کی جسارت کر رہی ہیں اور یورپ کے بجائے آج آپ ہیں جو تعلیم اور خوشحالی کی تلاش میں ادھر ادھر کا رخ کر رہے ہیں ۔
اے مسلمانان پاکستان:

خلافت آپ کی عزت و شوکت کا منبع اور آپ کی طاقت اور وحدت کا ذریعہ ہے۔خلافت کا قیام آپ کے لیے زندگی اور موت کا مسئلہ ہے۔اس کی بدولت زمین و آسمان آپ پر رشک کریں گے۔اس کا قیام ایک عظیم فرض ہے بلکہ یہ تمام فرائض کا سردار ہے کیونکہ اسلام کے احکامات اسی کے ذریعے نافذ ہوتے ہیں۔اور اسلام اور مسلمانوں کو اسی کے ذریعے عزت و مرتبہ حاصل ہوتا ہے۔
خلافت کا قیام فرض ہے اور اس فرض سے غفلت برتنا حرام ہےاور یہ حقیقت آپ کو اس فرض سے غفلت برتنے کے گناہ سے بری نہیں کرتی کہ آپ کے حکمران اسلام کا مکمل اور ہمہ گیر نفاذ نہیں کر رہے۔ان حکمرانوں کا یہ منکر آپ کو اس فرض سے ساقط نہیں کرتا کہ آپ اس منکر کا انکار کریں۔ اور جب آپ اس فرض سے غفلت برتتے ہیں تو نہ صرف یہ کہ آپ کے حکمران اللہ کی کھلم کھلا نافرمانی میں دلیر ہو جاتے ہیں بلکہ ایسا کرنے سے آپ اپنے اوپر اللہ کے عذاب کو دعوت دیتے ہیں ۔  رسول اللہ صلی علیہ وسلم نے مسلمانوں کو خبردار کیا :
بے شک اللہ تعالی چند مخصوص لوگوں کے عمل کی وجہ سے سب لوگوں کو سزا نہیں دیتا،جب تک کہ وہ اپنے درمیان منکر دیکھیں اور اس کا انکار کرنے کی قدرت رکھنے کے باوجود اس کا انکار نہ کریں ۔پس جب انہوں نے ایسا کیا تو اللہ عام اور خاص دونوں کو عذاب دے گا ۔
اے مسلمانان پاکستان :

آپ ان مسلمانوں کی اولاد ہیں جنہوں نے برطانیہ کی غیر اسلامی حکمرانی کو مسترد کر دیا، اگرچہ وہ ایک صدی تک آپ پر قابض رہے۔اور آپ کے آبائو اجداد نے اس خطے میں اس مقصد کی خاطر اپنی جان،مال اور وزت کو نچھاور کیا کہ مسلمان اسلام کے مطابق زندگی بسر کر سکیں آج آپ اس سرزمین پر موجود ہیں جو کہ زرعی دولت،معدنیات ،توانائی کے ذخائر قابل و باصلاحیت بیٹوں اور بیٹیوں اور مضبوط فوجی استعداد کی نعمت سے مالا مال ہیں،جوکہ اسلام اور مسلمانوں کا عظیم سرمایہ بن سکتی ہیں ۔اور آج آپ اللہ کی رحمت اور مہربانی سے اسلام کی طرف لپک رہے ہیں ۔
جو چیز آپ کے سامنے باقی ہے وہ خلافت کا دوبارہ قیام ہےآپ کے کئی بھائی اور بہنیں پہلے ہی اس فرض کی ادائیگی پر مضبوطی سے جم چکے ہیں اور اسلامی طرز حیات کے ازسر نو آغاز کے لیے انتھک کوشش کر رہے ہیں ۔
ہم آپ سب کو کھلی دعوت دیتے ہیں کہ آپ آئیں اور اس ام الفرائض اور اسلا کے تاج یعنی خلافت کے قیام کے لیے خواہ آ پ جوان ہیں یا بوڑھے ،امیر ہیں یا غریب ،تعلیم یافتہ ہیں یا ان پڑھ آپ ہماری بڑھتی ہوئی صفو ں میں شامل ہو جائیں اور اللہ کے وعدے کو پورا کرنے اور اس کی رضا کو حاصل کر نے کے لیے کام کریں ۔
اور تم میں ایک ایسی جماعت ضرور ہونی چاہیےجو اسلام کی طرف دعوت دے اور نیکی کا حکم دے اور برائی سے منع کرے اور درحقیقت یہی لوگ کامیاب ہیں ۔۔۔  [آل عمران 104]
